
ప్రభుత్వం 
స్పష్ట త ఇవ్వాలి

బీసీ బిల్లు ల స్థి తిపై

కేంద్రంపై ఒత్తి డి తేవాల్సిన బాధ్యత బీజేపీది

కులసర్వేలో అక్ర మాలు  
నిజమైన గణాంకాలను బయటపెట్టా లి
రిజర్వేషన్ల  పెంపునకు  
బీఆర్ఎస్ పోరాటం : ఎమ్మెల్సీ కవిత

భవిష ్యత్తు లో అవసరాలకు తగ్గ ట్లు

ప్రజా అవసరాలకు అనుగుణంగా లింక్‌ రోడ్లు
అవసరమైతే కొత్త రోడ్లు  నిర్మించాలి: సీఎం రేవంత్‌ రెడ్డి

రహదారుల విస్తరణ
హైదరాబాద్ మార్చి 29(సిద్దిపేట పవర్​):

హైద‌రాబాద్ న‌గ‌రంలో ప్ర‌జావస-
‌రాల‌కు అనుగుణంగా అనుసంధాన 
(లింక్‌) రోడ్ల నిర్మాణం చేప‌ట్టా ల‌ని ము-
ఖ్య‌మంత్రి రేవంత్ రెడ్డి సూచించారు. 
రాజ‌ధాని న‌గ‌రంతో పాటు హెచ్ఎం-
డీఏ ప‌రిధిలో హైద‌రాబాద్ రోడ్డు డెవ‌ల-
‌ప్‌మెంట్

..మిగతా 2వ పేజీలో 

జీహెచ్‌ఎంసీ స్థా నిక సంస్థ ల 
ఎమ్మెల్సీ ఎన్నికకు కాంగ్రె స్ దూరం

విద్యుత్ డిమాండ్ దృష్టి లో  
పెట్టు కుని డిమాండ్ 
సిమ్లా లో రాష్ట్ర  ముఖ్యమంత్రి  
సుఖ్విందర్ సింగ్ సుఖు

హిమచల్ ప్ర దేశ్ తో 
విద్యుత్ ఒప్పందం

ఈ ఏడు సమృద్ధి గా పంటలు పండాలి 

ప్ర జల్లో  నూతనోత్సాహం నిండాలి 

రాష్ట్ర  ప్ర జలకు శుభాకాంక్ష లు తెలిపిన  
బీఆర్ఎస్ అధినేత కేసీఆర్ 

సబ్బండవర్గా లకు 
గొప్ప పండగ ఉగాది 

02
పాఠకులకు, మిత్రులకు,  

శ్రేయోభిలాషులకు, 
ఉగాది నామ సంవత్సర 

శుభాక్షాంక్షలు

గురుకులాల నిర్వహణలో  

సర్కార్ ఫెయిల్  
చిన్న జ్వరానికి విద్యార్థు లు చనిపోతున్నారు 
సరైన చికిత్స అందించకపోవడం వల్లే మరణాలు
గురుకుల విద్యార్థి నిఖిల్ మృతి బాధాకరణమన్న మాజీ మంత్రి హరీశ్ రావు 

గతంలో దేవాదుల ప్రాజెక్టు కు 
రూపకల్పన చేసింది నేనే..
దేవాదుల ప్రా జెక్టు  పై కడియం శ్రీ హరి తీవ్ర  వ్యాఖ్యలు

కాలేశ్వరం ప్రా జెక్టు పై విమర్శలు – ఎవరికి లాభం?

కాంగ్రె స్ నేతల వైఖరిపై కడియం శ్రీ హరి ఆరోపణలు

కమలం..
అయోమయం 
స్టేట్ చీఫ్ ఎంపికలో గందరగోళం 

ఉగాది నాటికి అధ్యక్షుడి ఎంపిక లేనట్టే .. 
రాష్ట్ రంలో అడుగుపెట్ట ని శోభా కరంద్లా జే 

ఆమె రాకకోసం నేతల ఎదురుచూపులు 
రోజుకో కొత్త  పేరు తెరమీదకు..

02 02



02 30.03.2025
ఆదివారం   హైదరాబాద్​

తెలుగు దినపత్రిక
సిద్దిపేట పవర్​సిద్దిపేట పవర్​

భవిష్యత్తు లో అవసరాలకు తగ్గట్లు

బీసీ బిల్లు ల స్థి తిపై ప్రభుత్వం స్పష్ట త ఇవ్వాలి

జీహెచ్‌ఎంసీ స్థా నిక సంస్థల  
ఎమ్మెల్సీ ఎన్నికకు కాంగ్రెస్ దూరం

గురుకులాల నిర్వహణలో సర్కార్ ఫెయిల్ 

హైదరాబాద్ మార్చి 29(సిద్దిపేట పవర్​):

స్థా నిక సంస్థల ఎమ్మెల్సీ ఎన్నికలో కాంగ్రెస్‌ 
పోటీ చేయడం లేదా? ఎందుకొచ్చిన రిస్క్‌ అను -
కుంటోందా? అధికారంలో ఉండి కూడా రిస్క్‌ 
అనుకోవడం వెనక రీజనేంటి? ఏ విషయంలో 
హస్తం పార్టీ వెనక్కి తగ్గు తోంది? ఎక్కడ జరగ-
బోతోందా ఎన్నిక? తెలంగాణలో స్థా నిక సంస్థల 
ఎమ్మెల్సీ ఎన్నికల టైం దగ్గర పడుతోంది. ఏప్రిల్ 
4 తో నామినేషన్ గడువు ముగుస్తుంది. ప్రత్యేకిం -
చి ఇది జీహెచ్‌ఎంసీ పరిధిలోని ఎమ్మెల్సీ సీటు 
కావడంతో… అన్ని వర్గాల్ లో  ఉత్కంఠ పెరుగు-
తోంది. బరిలో నిలిచేది ఎవరు… దూరంగా 
ఉండేది ఎవరనే చర్చలు జోరుగా నడుస్తున్నా-
యి. వాటి సంగతి ఎలా ఉన్నా…. రాజకీయ 
వర్గాల్ లో  మాత్రం కాస్త పిక్చర్‌ క్లియర్‌ అవుతున్న 
సంకేతాలు కవిపిస్తున్నాయంటున్నారు. కాస్త 
టఫ్‌ సిచ్యుయేషన్‌ ఉన్నప్పుడు అధికార పార్టీ.. 
పోటీలో ఉంటుందా..? లేదంటే ఎవరికైనా 
మద్దతు ఇస్తుందా అని మాట్లా డుకోవడం కామన్‌. 
ఇక్కడ కాంగ్రెస్‌ పరిస్థితి కూడా అలాగే ఉందట. 
ఈ ఎన్నికలో ప్రధానంగా ప్రభావం చూపే ఓటర్లు  
జీహెచ్‌ఎంసీ కార్పొరేటర్స్‌. కానీ… ఈ పరిధిలో 
పార్టీకి అధికారికంగా ఇద్దరంటే ఇద్దరే కార్పొరే -
టర్స్‌ ఉన్నారు. ఇక ఎక్స్‌ అఫిషియో సభ్యులుగా 
రాజ్యసభ సభ్యుడు అనిల్, కంటోన్మెంట్‌ ఎమ్మెల్యే 
శ్రీగణేష్‌, ఎమ్మెల్సీ వెంకట్‌కు ఓటు హక్కు ఉంది. 
ఇక బీఆర్‌ఎస్‌ నుంచి కాంగ్రెస్‌లోకి 20 మంది 

కార్పొరేటర్స్‌ జంప్‌ అయ్యారు. అలా… ఇవన్నీ 
కలిపి ఎట్నుంచి ఎటు లెక్కేసుకున్నా… కాంగ్రెస్‌ 
బలం పాతిక ఓట్లకు మించదు. దాంతో పార్టీ 
పెద్దలు పోటీ ఆలోచన విరమించుకున్నట్టు  తెలు -
స్తోంది. తాము నేరుగా పోటీ చేసి బద్నాం అయ్యే 
బదులు మిత్రపక్షం ఎంఐఎంకు మద్దతిస్తే ఎలా 
ఉంటుందని ఆలోచిస్తున్నట్టు  సమాచారం. ప్రస్తు -
తం ఎంఐఎం కాంగ్రెస్‌ పార్టీకి అధికారికంగా 
మిత్రపక్షం కాదుగానీ…… మిత్రపక్షమే. రెండు 
పార్టీల మధ్య అలాంటి స్నేహం నడుస్తోంది.

ఇప్పుడు అసలు కాంగ్రెస్‌ మద్దతు ఇవ్వ-
కున్నా… సొంతగా గెలిచేంత బలం పతంగి 
పార్టీకి ఉంది. ఇలాంటి పరిస్థితుల్లో  అనవసరం-
గా… ఫాల్స్ ప్రెస్టీజ్‌కు పోయి, బరిలో నిలిచి 
మిత్రుడితో శత్రుత్వం పెంచుకునే బదులు మద్ద -
తివ్వడమే బెటర్‌ అనుకుంటున్నట్టు  తెలుస్తోంది. 
ఎంఐఎం మినహా మిగతా ఏ పార్టీకి ఎమ్మెల్సీని 
గెలిపించుకునేంత బలం లేదు. అందుకే చేత్తో 
మాంజా పట్టుకు ని పతంగిని ఎగరనిస్తే బెటర్‌ 
అని ఆలోచిస్తున్నారట. గతంలో కాంగ్రెస్, 
ఎంఐఎం సహజ మిత్రులు. కానీ కిరణ్ కుమార్ 
రెడ్డి సీఎంగా ఉన్నప్పటి నుంచి గ్యాప్‌ వచ్చింది.
ఇప్పుడు పార్టీ అధికారంలోకి రావడంతో 
మళ్ళీ ఎంఐఎం దగ్గరైంది. ఈ మైత్రి కంటిన్యూ 
చేయడంలో భాగంగానే కాంగ్రెస్‌… మజ్లిస్‌ 
పార్టీకి అండగా ఉండవచ్చంటున్నారు పొలిటి-
కల్‌ పండిట్స్‌.

మొదటిపేజి తరువాయి 
కార్పొరేష‌న్ (హెచ్ఆర్‌డీసీఎల్‌) ఆధ్వ‌ర్యంలో చేప‌డుతున్న అను -

సంధాన ర‌హ‌దారుల నిర్మాణం, విస్త‌ర‌ణ‌పై ఐసీసీసీలో ముఖ్య‌మంత్రి 
రేవంత్ రెడ్డి శ‌నివారం స‌మీక్ష నిర్వ‌హించారు. ఈ సంద‌ర్భంగా 49 
రోడ్ల నిర్మాణం, విస్త‌ర‌ణ‌పై ముఖ్య‌మంత్రి ప‌లు సూచ‌న‌లు చేశారు. వివిధ 
ప్రాంతాల మ‌ధ్య అనుసంధాన‌త పెంచ‌డం, ప్ర‌జ‌లు ఎటువంటి అవాం-
త‌రాలు లేకుండా రాక‌పోక‌లు సాగించేందుకు వీలుగా ర‌హ‌దారుల 
నిర్మాణం ఉండాల‌ని సీఎం ఆదేశించారు. ఈ క్ర‌మంలో విశాల ప్ర‌జా 
ప్ర‌యోజ‌నాల‌ను దృష్టిలో ఉంచుకోవాల‌ని సీఎం అన్నారు. అనుసంధాన 
ర‌హ‌దారుల నిర్మాణం, ప్ర‌స్తుతం ఉన్న ర‌హ‌దారుల విస్త‌ర‌ణ విష‌యంలో 
భ‌విష్య‌త్ అవ‌స‌రాల‌ను దృష్టిలో పెట్టు కోవాల‌ని ముఖ్య‌మంత్రి రేవంత్ రెడ్డి 
అధికారుల‌కు సూచించారు.

ఆయా ర‌హ‌దారుల నిర్మాణంతో ప్ర‌యాణికుల ఇబ్బందులు తొల -
‌గిపోవ‌డంతో పాటు వారికి స‌మ‌యం క‌లిసి వ‌చ్చేలా ఉండాల‌ని, ఈ 
క్ర‌మంలో అద‌న‌పు భూసేక‌ర‌ణ‌కు కొంత అధిక వ్య‌య‌మైనా వెనుకా -
డ‌వ‌ద్ద‌ని సీఎం రేవంత్ రెడ్డి స్ప‌ష్టం చేశారు. స‌మీక్ష‌లో ముఖ్య‌మంత్రి 
స‌ల‌హాదారు వేం న‌రేంద‌ర్ రెడ్డి, రాష్ట్ర ప్ర‌భుత్వ స‌ల‌హాదారు (మౌలిక 
వ‌స‌తులు) శ్రీ‌నివాస‌రాజు, రాష్ట్ర ప్ర‌భుత్వ ప్ర‌ధాన కార్య‌ద‌ర్శి శాంతి 

కుమారి, ముఖ్య‌మంత్రి ప్రిన్సిప‌ల్ కార్య‌ద‌ర్శులు వి.శేషాద్రి, చంద్ర‌శే-
ఖ‌ర్‌రెడ్డి, సీఎం స్పెష‌ల్ సెక్ర‌ట‌రీ అజిత్ రెడ్డి, హెచ్ఎండీఏ క‌మిష‌న‌ర్ 

స‌ర్ఫ‌రాజ్ అహ్మ‌ద్‌, పుర‌పాల‌క‌, ప‌ట్ట‌ణ‌భివృద్ధి శాఖ ప్రిన్సిప‌ల్ కార్య‌ద‌ర్శి 
దాన‌కిశోర్ త‌దిత‌రులు పాల్గొన్నా రు.

రహదారుల విస్తరణ

	 కేంద్రంపై ఒత్తిడి తేవాల్సిన బాధ్యత 
బీజేపీది

	 కులసర్వేలో అక్రమాలు నిజమైన 
గణాంకాలను బయటపెట్టా లి

	 రిజర్వేషన్ల పెంపునకు బీఆర్ఎస్ 
పోరాటం : ఎమ్మెల్సీ కవిత

హైదరాబాద్ మార్చి 29(సిద్దిపేట పవర్​):

తెలంగాణ జాగృతి, యునైటెడ్ ఫూలే ఫ్రంట్ ఆధ్వ -
ర్యంలో కామారెడ్డిలో బీసీ రౌండ్ టేబుల్ సమావేశం 
నిర్వహించారు. ఈ కార్యక్రమానికి ముఖ్య అతిథిగా 
హాజరైన బీఆర్ఎస్ ఎమ్మెల్సీ కల్వకుంట్ల కవిత 
బీసీల హక్కులు, రిజర్వేషన్ల గురించి కీలక వ్యాఖ్యలు 
చేశారు. ఈ సందర్భంగా ఎమ్మెల్సీ కవిత మాట్లా -
డుతూ, రాష్ట్ర చట్టసభలు ఆమోదించిన బీసీ బిల్లు ల 
స్థితిపై ప్రభుత్వం స్పష్టమైన ప్రకటన చేయాలని 
డిమాండ్ చేశారు. కేంద్ర ప్రభుత్వం ఈ బిల్లు లను 
ఆమోదించేందుకు కాంగ్రెస్, బీజేపీ పార్టీలు ఏమి 
చేస్తున్నాయో సమాధానం చెప్పాలన్నారు.

బీసీ బిల్లు లను ఆమోదింపజేయడానికి కేంద్రంలో 
అధికారంలో ఉన్న బీజేపీ ప్రభుత్వం తగిన ఒత్తిడి 
తేవాలని కవిత కోరారు. కేసీఆర్ ప్రభుత్వం నిర్వహిం -
చిన సమగ్ర కుటుంబ సర్వేలో బీసీల జనాభా 52%గా 
తేలిందని ఆమె గుర్తు చేశారు. కాంగ్రెస్ పార్టీ చేసిన 
కులసర్వేలో బీసీల జనాభా తగ్గించి, ఓసీల జనాభా 
పెంచినట్లు  ఆమె ఆరోపించారు. ప్రభుత్వం గ్రామాల 
వారీగా, కులాల వారీగా జనాభా లెక్కలను బయటపె-
ట్టా లని డిమాండ్ చేశారు. ఎంబీసీ కులాలకు మంత్రి-
త్వ శాఖ ఏర్పాటు చేస్తామని కాంగ్రెస్ హామీ ఇచ్చింద-
ని, అయితే ఇప్పటి వరకు దానిని అమలు చేయలేదని 
కవిత విమర్శించారు. బీసీల కోసం ఏర్పాటు చేసిన 

ప్రత్యేక కమిషన్ నివేదికను ఎందుకు బయటపెట్టడం 
లేదని ప్రశ్నించారు.

కామారెడ్డి డిక్లరేషన్‌లో కాంగ్రెస్ కేవలం 
రాజకీయ రిజర్వేషన్లు  పెంచుతామని హామీ ఇచ్చిం-
దని, అయితే బీఆర్ఎస్ పోరాటం వల్ల విద్యా, ఉద్యోగ 
రంగాల్లో నూ బీసీలకు రిజర్వేషన్లు  పెంచుతూ 
చట్టా లు చేశామని ఆమె స్పష్టం చేశారు. కేంద్రం-
లోని బీజేపీ ప్రభుత్వం తీసుకువచ్చిన ఈడబ్ల్ యూఎస్ 
రిజర్వేషన్ల కారణంగా తెలంగాణలో మొత్తం రిజర్వే -
షన్లు  54%కి పెరిగాయని కవిత చెప్పారు. 50% పరి -
మితిని మించి ఉన్నందున కామారెడ్డి డిక్లరేషన్‌ను 
పూర్తిస్థా యిలో అమలు చేయించేందుకు పోరాటం 
కొనసాగించాల్సిన అవసరం ఉందని పేర్కొన్నారు. 
బీసీ రౌండ్ టేబుల్ సమావేశం చివరికి బీసీలకు 
రాజకీయ, సామాజిక న్యాయం అందించేందుకు 
తక్షణ చర్యలు తీసుకోవాలని డిమాండ్ చేస్తూ 
ముగిసింది.

	 చిన్న జ్వరానికి విద్యార్థు లు 
చనిపోతున్నారు 

	 సరైన చికిత్స అందించకపోవడం  
వల్లే  మరణాలు

	 మాజీ మంత్రి హరీశ్ రావు 
	 గురుకుల విద్యార్థి నిఖిల్ మృతి 

బాధాకరణమన్న మంత్రి 
హైదరాబాద్ మార్చి 29(సిద్దిపేట పవర్​):

సంగారెడ్డి జిల్లా  సిర్గా పూర్ మండలం నల్లవాగు 
సాంఘిక సంక్షేమ గురుకుల పాఠశాలలో 9వ 
తరగతి చదువుతున్న విద్యార్థి నిఖిల్ మరణం 
చాలా బాధాకరమని మాజీ మంత్రి హరీశ్‌రావు 
అన్నారు. ఈ కష్టసమయంలో వారి కుటుం-
బసభ్యులకు ధైర్యాన్ని ప్రసాదించాలని ఆ భగ-
వంతుణ్ని ప్రార్థించారు. 83 మంది గురుకుల 
విద్యార్థు లు చనిపోతే కనీస దిద్దు బాటు చర్యలు 
చేపట్టని కాంగ్రెస్ ప్రభుత్వ నిర్లక్ష్యానికి, ఈ మరణం 
మరొక ఉదాహరణ అని ఆయన అన్నారు. 
చిన్న జ్వరానికే విద్యార్థు లు ప్రాణాలు కోల్పోయే పరి -

స్థితి రావడం శోచనీయమని హరీశ్‌రావు అన్నారు. 
కాంగ్రెస్ ప్రభుత్వంలో గురుకులాల నిర్వహణ 
వైఫల్యానికి ఇదొక నిదర్శనమని మండిపడ్డా రు. 
ఒక గురుకులంలో 400 మంది విద్యార్థు లనే 
సమర్థవంతంగా చూసుకోలేని ప్రభుత్వం.. 2000 
మంది ఉండే ఇంటిగ్రేటెడ్ పాఠశాలల నిర్వహణ-
ను ఎలా చేయగలదని నిలదీశారు. గురుకులాల్లో  
చదువుతున్న దళిత, బహుజన విద్యార్థు ల ప్రాణా -
లను రక్షించే చర్యలు చేపట్టా లని సూచించారు. 
చనిపోయిన విద్యార్థి నిఖిల్ కుటుంబానికి రూ.15 
లక్షల నష్టపరిహారం ఇవ్వాలని బీఆర్ఎస్ తరపున  
డిమాండ్ చేశారు.

సబ్బండవర్గా లకు 
గొప్ప పండగ ఉగాది 

	 ఈ ఏడు సమృద్ధిగా పంటలు పండాలి 
	 ప్రజల్లో  నూతనోత్సాహం నిండాలి 
	 రాష్ట్ర  ప్రజలకు శుభాకాంక్షలు తెలిపిన  

  బీఆర్ఎస్ అధినేత కేసీఆర్ 
హైదరాబాద్ మార్చి 29(సిద్దిపేట పవర్​):

తెలంగాణ రాష్ట్ర ప్రజలకు తెలంగాణ తొలి ముఖ్య -
మంత్రి, బీఆర్‌ఎస్‌ అధినేత కల్వకుంట్ల చంద్రశేఖరరా -
వు ఉగాది పండుగ శుభాకాంక్షలు తెలిపారు. పండుగ 
సందర్భంగా ప్రజలందరికీ మేలు జరుగాలని కేసీఆర్‌ 
ఆకాంక్షించారు. ప్రకృతితో మమేకమై, వ్యవసాయ 
ఉత్పత్తి సంబంధాల్లో  పరస్పర సహకారం ప్రేమాభి-
మానాలతో పాల్గొనే  సబ్బండ వర్ణా లకు ఉగాది గొప్ప 
పర్వదిమనన్నారు. సమృద్ధిగా పంటలు పండేలా 
ప్రజలను దీవించాలని ప్రకృతి మాతను కేసీఆర్ ప్రా-
ర్థించారు. రైతులు తమ వ్యవసాయ పనులను ఉగాది 
నుంచి కొత్తగా ప్రారంభిస్తారని.. వ్యవసాయ నామ 
సంవత్సరంగా ఉగాది నిలుస్తుందని చెప్పారు.

ప్రకృతితో మమేకమై, వ్యవసాయ ఉత్పత్తి సం-
బంధాల్లో  పరస్పర సహకారం ప్రేమాభిమానాలతో 
పాల్గొనే  సబ్బండ వర్ణా లకు, ఉగాది గొప్ప పండగ 
అన్నారు. ప్రజల శ్రామిక సాంస్కృతిక జీవనంలో.. 
ఆది పండుగగా ఉగాదికి ప్రత్యేక స్థా నం ఉంద-
న్నారు. చెట్లు  పచ్చగా చిగురిస్తూ.. ప్రకృతి మాత 
నూతనోత్సాహాన్ని సంతరించుకుంటుందని.. అదే 

నూతనోత్సాహం ప్రజల జీవితాల్లో  నిండాలన్నారు. 
రైతన్నల సంక్షేమానికి కేంద్ర రాష్ట్ర ప్రరభుత్వాలు 
కార్యాచరణ చేపట్టా లన్నారు. ఉగాది పచ్చడిలాగే 
జీవితంలో షడ్రుచులను ఆస్వాదించాలన్నారు. 
సమృద్ధిగా పంటలు పండి, ప్రజల జీవితాల్లో  సుఖ 
సంతోషాలు వెల్లివిరియాలని బీఆర్‌ఎస్ అధినేత 
ఆకాంక్షించారు.

మత సామరస్యానికి ప్రతీక రంజాన్ పండుగ
ఆదిలాబాద్ బ్యూరో మార్చి 29(సిద్దిపేట పవర్​): 

ఇచ్చోడ మండల కేంద్రంలో రాష్ట్ర ప్రభు -
త్వం తరపున ఈద్గా లో ఏర్పాటు చేసిన ఇఫ్తార్ 
విందులో ముఖ్యఅతిథిగా బోథ్ ఎమ్మెల్యే అనిల్ 
జాధవ్ హాజరయ్యారు. ఈ సందర్భంగా ముస్లిం 
పెద్దలు, యువకులు ఎమ్మెల్యే ఘన స్వాగతం 
పలికి సన్మానించారు. అనంతరం ముస్లిం సాం -

ప్రదాయం ప్రకారం టోపి, రుమాల్ కప్పారు. 
ఇఫ్తార్ కి దువా చేసి ముస్లిం సోదరులకు ఖజుర్ 
తినిపిస్తూ రోజా విరమింపజేశారు.  మత సామర -
స్యానికి ప్రతీక రంజాన్ పండుగ అన్నారు. ఇఫ్తార్ 
విందులో పాల్గొ నడం ఆనందంగా ఉందన్నారు. 
ఈ కార్యక్రమంలో మండల నాయకులు, కార్యక -
ర్తలు పాల్గొన్నా రు.

కమలం.. అయోమయం 

హైదరాబాద్ మార్చి 29(సిద్దిపేట పవర్​):

రాష్ట్ర అధ్యక్ష పదవి ఎంపికపై బీజేపీలో గం-
దరగోళం కొనసాగుతున్నది. అధ్యక్ష పదవి 
ఎవరికివ్వాలో అధిష్టా నం ఎటూ తేల్చుకోలేకపో -
తున్నట్టు  సమాచారం. రోజుకో కొత్తపేరు తెరమీ -
దకు వస్తుండటంతో నేతల్లో  టెన్షన్ మొదలైంది. 
ఉగాది నాటికి కొత్త అధ్యక్షుడిని ప్రకటిస్తారని 
గతంలో వార్తలు వచ్చినా.. ప్రస్తుతం ఆ పరిస్థితి 
లేదని సమాచారం. సామాజికవర్గా ల సమీకర-
ణాల నేపథ్యంలో ఊహకందని నేతల పేర్లు  విని-
పిస్తుండటంతో క్యాడర్‌లో గందరగోళ పరిస్థితి 
కొనసాగుతున్నది. ఈ అంశానికి ఎప్పుడెప్పుడు 
చెక్ పడుతుందా? అని క్యాడర్ వేయికండ్లతో 
ఎదురుచూస్తుండగా .. ఆశావహుల్లో  గుబులు 
మొదలైనట్టు  సమాచారం. 
ఉగాదికి డౌటే..!

ఉగాది వరకు స్టేట్ చీఫ్​ ఎంపిక ప్రక్రియ పూ-
ర్తవుతుందని ఇటీవల బలంగా వార్తలు వినిపిం-
చాయి. ప్రస్తుత పరిస్థితులు చూస్తుంటే ఉగాది 
నాటికి ఎంపిక ప్రక్రియ పూర్తయ్యే అవకాశం 
కనిపించడం లేదు. 30న (ఆదివారం) ఉగాది 
పర్వదినం ఉండగా.. తెలంగాణ బీజేపీ ఎలక్షన్ 
ఆఫీసర్ శోభా కరంద్లా జే ఇంకా నామినేషన్లను 
స్వీకరించలేదు. దీంతో ఉగాది తర్వాతే ప్రకటించే 
ఛాన్స్ ఉందని సమాచారం. ఏప్రిల్ 6న బీజేపీ 
ఆవిర్భావ దినోత్సవం ఉంది. కనీసం ఉగాది 
తర్వాత నామినేషన్లు  తీసుకుని.. రాష్ట్ర అధ్యక్షుడి-
ని ఖరారు చేసినా కొత్త అధ్యక్షుడు ముహూర్తం 
చూసుకున్నాకే రాష్ట్ర కార్యాలయానికి వచ్చే 

అవకాశం ఉంది. 
శోభా కరంద్లా జే కోసం ఎదురుచూపులు 

బీజేపీ ఎలక్షన్ ఆఫీసర్ శోభా కరంద్లా జే 
రాకకోసం శ్రేణులు ఎదురుచూస్తున్నాయి. ఆమె 
రాష్ట్రా నికి వచ్చిందంటే స్టేట్ చీఫ్ నియామకం 
ప్రక్రియ మొదలైనట్లేనని పార్టీ శ్రేణులు భావిస్తు -
న్నాయి. శోభా కరంద్లా జే రాష్ట్రా నికి రాగానే.. 
నామినేషన్లను స్వీకరించి.. ఆపై పోటీలో ఉన్న-
వారితో వన్ టు వన్ మీటింగులు, బుజ్జగింపులు 
పూర్తిచేసి కొత్త అధ్యక్షుడిని ప్రకటించే అవకాశం 
ఉంది. ఈ ప్రక్రియ మొత్తం ఒక్కరోజులోనే పూర్త-
య్యే చాన్స్ ఉంది. అధ్యక్ష రేసులో చాలా మంది 
ఉండటంతో ఆమె ఎవరి నుంచి నామినేషన్ 
స్వీకరిస్తారన్నది సస్పెన్స్‌గా మారింది. ఏడాది -
కాలంగా రాష్ట్ర అధ్యక్ష పదవిపై సందిగ్ధత కొనసా-
గుతున్నది. మరి అధిష్టా నం మదిలో ఏముందో 
వేచి చూడాలి.

స్టేట్ చీఫ్ ఎంపికలో గందరగోళం 
ఉగాది నాటికి అధ్యక్షుడి ఎంపిక లేనట్టే .. 
రాష్ట్ రంలో అడుగుపెట్ట ని శోభా కరంద్లా జే 
ఆమె రాకకోసం పార్టీ నేతల ఎదురుచూపులు 
రోజుకో కొత్త పేరు తెరమీదకు..

గతంలో దేవాదుల  
ప్రాజెక్టు కు రూపకల్పన చేసింది నేనే..

హైదరాబాద్ మార్చి 29(సిద్దిపేట పవర్​):

హనుమకొండ జిల్లా  ధర్మసాగర్‌లో జరిగిన 
కల్యాణ లక్ష్మి చెక్కుల పంపిణీ కార్యక్రమం రాజకీయ 
వేదికగా మారింది. ఈ కార్యక్రమంలో పాల్గొ న్న 
ఎమ్మెల్యే కడియం శ్రీహరి, మాజీ ఎమ్మెల్యే రాజయ్య, 
ప్రస్తుత ఎమ్మెల్యే పల్లా  అజయ్‌లపై సంచలన వ్యాఖ్య -
లు చేశారు. దేవాదుల ప్రాజెక్టు , కాలేశ్వరం ప్రాజె -
క్టు ల నిర్వహణపై తన అభిప్రాయాలను స్పష్టంగా 
వెల్లడించారు.

కడియం శ్రీహరి మాట్లా డుతూ, దేవాదుల ప్రాజె -
క్టు పై అవగాహన లేకుండా కొంతమంది పెద్దపెద్ద 
మాటలు మాట్లా డుతున్నారని విమర్శించారు. ఈ 
ప్రాజెక్టుకు  తనదే రూపకల్పన అని, దీన్ని అమలు 
చేసే సమయంలో ఎవరూ ముందుకు రాలేదని గుర్తు 
చేశారు. దివంగత ముఖ్యమంత్రి వైయస్ రాజశేఖ-
ర్ రెడ్డి హయాంలోనే దేవాదుల ప్రాజెక్టు  మొదటి , 
రెండో దశ పనులు పూర్తయ్యాయని చెప్పారు. 
అయితే, కేసీఆర్ హయాంలో ఈ ప్రాజెక్టు  పూర్తిగా 
నిర్లక్ష్యానికి గురైందని ఆయన ఆరోపించారు.

కేసీఆర్ పాలనపై తీవ్ర విమర్శలు చేస్తూ, ఆయన 
దృష్టి మొత్తం కాలేశ్వరం ప్రాజెక్టు పైనే ఉందని 

అన్నారు. మెదక్ జిల్లా లోని తన ఫామ్ హౌస్ చుట్టూ  
కాలువలు తవ్వుకున్న చరిత్ర కేసీఆర్‌దేనని మండిప -
డ్డా రు. లక్ష కోట్ల రూపాయలు వెచ్చించి నిర్మించిన 
కాలేశ్వరం ప్రాజెక్టు  ఎవరికి ఉపయోగపడని దుస్థి -
తిలో ఉందని విమర్శించారు.

దేవాదుల ప్రాజెక్టు  పూర్తయితే ఏడు మండలాలు 
వ్యవసాయ రంగంలో అద్భుతమైన అభివృద్ధి 
సాధించేవని కడియం శ్రీహరి చెప్పారు. అప్పటి 
ఎమ్మెల్యేలు, ఎమ్మెల్సీలు తమ స్వప్రయోజనాలను 
మాత్రమే చూసుకున్నారని, వేలేరు, పిచర్ల ప్రాంతా -
ల్లో ని రైతులకు నీటిని అందించే ఆలోచనే చేయలేదని 
ఆరోపించారు.

ఇప్పటి కాంగ్రెస్ ప్రభుత్వం దేవాదుల ప్రాజెక్టు -
ను తిరిగి పునరుద్ధరించేందుకు కృషి చేస్తుందని, 
మూడో దశ పనులను వేగంగా పూర్తిచేసేందుకు 
ప్రణాళికలు సిద్ధమవుతున్నాయని చెప్పారు. ఉత్తం-
కుమార్ రెడ్డి, పొంగులేటి శ్రీనివాస్ రెడ్డి లాంటి 
నేతలు మూడో దశ పైప్లైన్ ద్వారా నీటిని విడుదల 
చేసి రిజర్వాయర్ను పరిశీలించారని తెలిపారు. వచ్చే 
ఏడాది లోపు మూడో దశ పనులను పూర్తి చేస్తామని 
హామీ ఇచ్చారు.

పిలుపునిచ్చిన నిర్వహణ కమిటీ.

సిద్దిపేట పవర్:విశ్వావసు నామ సంవత్సర ఉగాది 
పర్వదినం పురస్కరించుకొని సిద్దిపేట పట్టణం కోటి -
లింగాలగుడి వెనక ఉన్న  బ్రాహ్మణ పరిషత్ సంక్షేమ 
సదనం భవనం లో "ఉగాది ఉగాది ఉత్సవం " జరుగు-
తుందని ఉత్సవ నిర్వాహక కమిటీ సభ్యులు తెలిపారు 
శనివారం బ్రాహ్మణ పరిషత్ భవనం లో ఏర్పాటు 
చేసిన విలేకర్ల సమావేశం లో వేలేటి రాధాకృష్ణ శర్మ, 
మంగు హరిహరావు, దూస కంటి  సత్యనారాయణ,, 
వేలేటి భాస్కర శర్మ, కలకుంట్ల వెంకట నరసింహా  
చార్యులు, కలకుంట్ల రంగాచార్యులు,కలకుంట్ల  
శేషు కుమార్, జక్కాసపురం నాగరాజు శర్మ, బ్రం-
హాభట్ల నాగరాజు శర్మ, నాగరాజు శర్మ,శనగల 
శేఖర్ శర్మ,ఒడితెల రమేష్, శాస్ట్రు ల విజయ్ కుమార్,, 
గండికోట రాజు తదితరులు మాట్లా డారు..  

ఉగాది ఆదివారం రోజున సాయంత్రం  
ప్రాంరంభం అయ్యే ఈ కార్యక్రమానికి ముఖ్య 

అతిధిగా మాజీ మంత్రి వర్యులు, సిద్దిపేట శాసన 
సభ్యులు తన్నీరు హరీష్ రావు ముఖ్య అతిధిగా 
హాజరు అవుతారని తెలిపారు. 4:30కి  బ్రాహ్మణ 
పరిషత్ భవనం లో  ఉగాది కవిసమ్మేళనం 
ప్రారంభం అవుతుందని తెలిపారు. సిద్దిపేట కు 
చెందిన కవులు ఈ కార్యక్రమం లో పాల్గ ొంటారని 
తెలిపారు.. 6:30 కి  పంచాంగ శ్రవణం ప్రారంభం 
అవుతుందని తెలిపారు.. ప్రముఖ గేయ రామాయణ 
గాధ కథకులు బ్రహ్మశ్రీ రుక్మాభట్ల  నరసింహ 

రామశర్మ, గారు పంచాంగ శ్రవణం చేస్తారని 
తెలిపారు. ఈ సందర్బంగా సిద్దిపేట పేటకు చెందిన 
వివిధ రంగాల్లో  సేవలు అం దిస్తున్న ప్రముఖులకు 
సన్మానం  చేయడం జరుగుతుందని తెలిపారు.
ముఖ్య అతిధి హరీష్ రావు  చేతుల మీదుగా  
సన్మానం చేస్తారని తెలిపారు.. కార్యక్రమం లో 
మున్సిపల్ ఛైర్ పర్సన్ మంజుల రాజనర్సు, మాజీ 
ZP ఛైర్ పర్సన్ రోజా శర్మ, మున్సిపల్ కౌన్సిలర్లు  
పాల్గ ొంటారని తెలిపారు. సిద్దిపేట లో 40 ఏండ్ల 

క్రితం మాజీ CM KCR దేశం లోనే మొట్టమొదటి 
బ్రాహ్మణ పరిషత్ భవనాన్ని ప్రభుత్వ నిధులతో 
నిర్మింప జేశారని తెలిపారు.మాజీ మంత్రి, MLA 
హరీష్ రావు సుమారు కోటి రూపాయల నిధులతో  
పరిషత్ భవనాన్ని ఆధునీకరింపజేశారని తెలిపారు. 
హరీష్ రావు సూచన మేరకు పరిషత్ భవనం లో  
ఉగాది ఉత్సవాన్ని నిర్వహిస్తున్నామని  సిద్దిపేట 
పట్టణ ప్రజలు ఈ ఉత్సవానికి హాజరుకావాలని 
పిలుపు నిచ్చారు.

సిద్దిపేట బ్రాహ్మణ పరిషత్ లో

నేడు‘ఉగాది ఉత్సవం’
	 బీజేపీ జిల్లా  ఉపాధ్యక్షుడు, కౌన్సిలర్ 

కొత్తపల్లి రాధ వేణుగోపాల్
	 17వ వార్డు లో రంజాన్ తోఫాల పంపిణీ

సిద్దిపేట పవర్:అన్ని వర్గా ల సంక్షేమమే భారతీయ 
జనతా పార్టీ ధ్యేయమని బీజేపీ జిల్లా  ఉపాధ్యక్షుడు, 
కౌన్సిలర్ కొత్తపల్లి రాధవేణుగోపాల్ స్పష్టం చేశారు. 
రంజాన్ పర్వదినం పురస్కరించుకొని సిద్దిపేట మున్సి -

పాలిటీ పరిధి 17 వ వార్డు  లోని ముస్లిం కుటుంబాల -
కు బీజేపీ కౌన్సిలర్ రంజాన్ తోఫా లను అందజేశారు. 
ఈ సందర్భంగా కొత్తపల్లి రాధవేణుగోపాల్ మాట్లా డు -
తూ... హిందు ముస్లింలు స్నేహ భావంతో పండుగలు 
జరుపుకోవాలని ఆకాంక్షించారు. హిందు బంధువు -
లకు ఉగాది పర్వదిన శుభాకాంక్షలు తెలిపారు. ఈ 
కార్యక్రమంలో బీజేపీ నాయకులు సందీప్ , అజేయ్, 
రఫీ తదితరులు పాల్గొన్నా రు....

అన్ని వర్గా ల సంక్షేమమే బీజేపీ ధ్యేయం

బీడీ కార్మిక సంఘ్ 
రాష్ట్ర  సంఘటనా  
కార్యదర్శిగా రాజిరెడ్డి

సిద్దిపేట పవర్: తెలంగాణ బీడీ కార్మిక సం -
ఘ్(బీఎంఎస్) అనుబంద సంఘం రాష్ట్ర మహా-
సభలు సిరిసిల్లా  జిల్లా  కేంద్రంలో శనివారం 
జరిగాయి. ఈ మహాసభల్లో  సిద్దిపేటకు 
చెందిన ముద్దం రాజిరెడ్డిని బీడీ కార్మిక సంఘ్ 
రాష్ట్ర సంఘటనా కార్యదర్శిగా నియమించా-
రు. ఈ సందర్భంగా రాజిరెడ్డి మాట్లా డుతూ 
కాంగ్రెస్ ప్రభుత్వం ఎన్నికల ముందు ఇచ్చిన 
హామీ మేరకు బీడీ కార్మికులందరికి ఈఎస్ఐ 
అమలు చేయాలన్నారు. బీడీ కార్మికుల జీవన 
భృతిపై కటాఫ్ తేదిని తీసివేయాలన్నారు. 
పది సంవత్సరాలు పూర్తయిన కార్మికులకు 
ఈపీఎఫ్, పెన్షన్ పాత పద్ధతిలో అమలు 
చేయాలని డిమాండ్ చేశారు. బీడీ కార్మికుల 
పక్షాన నిరంతరం పోరాడుతానన్నారు.

	 విశ్వావసు"లో విజయాలు సిద్ధించాలి 
	  జిల్లా  ప్రజలకు తెలుగు నూతన 

సంవత్సర ఉగాది పర్వదిన 
శుభాకాంక్షలు.. 

	 మాజీ మంత్రి ఎమ్మెల్యే హరీష్ రావు 

సిద్దిపేట పవర్: తెలుగు నూతన సంవత్సరాది 
శ్రీ విశ్వా వసు నామ సంవత్సర ఉగాది పర్వదినం 
సందర్భంగా మాజీ మంత్రి, ఎమ్మెల్యే హరిశ్ రావు  
సిద్దిపేట జిల్లా  ప్రజలకు శుభాకాంక్షలు తెలిపారు. 
తెలుగు నూతన సంవత్సరాన్ని ఆనందోత్సాహాలతో, 
సుఖసంతోషాల మధ్య అన్ని వర్గా ల ప్రజలు జరుపుకో-
వాలని ఆకాంక్షించారు.. ఈ ఉగాది పచ్చడిలాగే మీ 
జీవితం షడ్రుచుల సంగమంగా మారాలని కోరుతూ.. 
ఈ ఉగాది మీ కష్టా లకు ముగింపు మీ విజయాలకు 
ఆరంభం కావాలని కోరుకుంటూ... తెలుగు వారి సం -
ప్రదాయాలకు ప్రతిరూపమైన ఉగాది సందర్భంగా 
శ్రీ విశ్వా వసు నా విశ్వం అంత ఆనందం తో  విరిజి-
ల్లా లని ఆకాంక్షించారు.విశ్వా వసు అంటే విశ్వాసం, 
నమ్మకమని అదిశగా ప్రజలు పెట్టుకు న్న నమ్మకాన్ని 
ప్రభుత్వాలు నిలుపుకోవాలన్నారు..  ఈ సంవత్సరం 

అన్నిరంగాల్లో  పురోభివృద్ధిని 
సాదించాలని తెలిపారు. గత 
పదేళ్లలో తెలంగాణ అన్ని 
రంగాల్లో  అద్భుతమైన ప్రగతి 
సాదించి పురోగమనంలోకి 
వచ్చింది.. ఈ పదిహేను 
నెలల్లో  ప్రజా సంక్షేమ రాష్ట్ర  
అభివృద్ధి పేరు ప్రతిష్ట లు 
తిరుగోమానం లోకి వచ్చింద-
న్నారు. తెలంగాణ రాష్ట్ర తొలి 
సీఎం కెసిఆర్ గారి నిర్మించిన 
కాళేశ్వరం ప్రాజెక్టు  తో ఈ 
మండు టెండల్లో  చెరువులు, 
చెక్ డ్యామ్ లు మత్తళ్లు  దుం-
కుతున్నాయని.. కొంత ఈ 
ప్రభుత్వ నిర్లక్ష్యం ధోరణి తో 
క సాగు నీటి ఇబ్బందులు 
తలెత్తి రైతులు ఆందోళన 
చెందుతున్నరన్నారు...ఈ యేటా వర్షా లు సమృద్ధిగా 
కురువాలని, రైతులు ఆనందంతో పాడి పంటలతో 
వర్ధిల్లా లన్నారు. అన్నింటా శుభం జరగాలని భగవం-

తుణ్ణి ప్రార్ధించారు. ఈ కొత్త సంవత్సర పర్వదినం 
అందరి కుటుంబాల్లో  కొత్త వెలుగులు నింపాలని  
కోరుకున్నారు..

‘విశ్వావసు’లో విజయాలు సిద్ధ ించాలి 

	 జిల్లా  విద్యాశాఖ అధికారికి పీఆర్టీయూ 
వినతి పత్రం

సిద్దిపేట పవర్:   ప్రాథమిక పాఠశాలల్లో  పూర్వ 
ప్రాథమిక విద్య కోసం నిధులు కేటాయించాలని పిఆ-
ర్టీయూ జిల్లా  అధ్యక్ష, ప్రధాన కార్యదర్శులు మల్లు గారి 
ఇంద్రసేనారెడ్డి, అదరాసుపల్లి శశిధర శర్మ కోరారు. 
జిల్లా  విద్యాశాఖ అధికారి ఎల్లంకి శ్రీనివాస్ రెడ్డికి 
శనివారం వినతి పత్రం అందజేశారు. ఈ సందర్భం-
గా వారు మాట్లా డుతూప్రభుత్వ పాఠశాలల్లో  ఒకటవ 
తరగతి నుండి నాణ్యమైన విద్య అందించడానికి 
ప్రతి ప్రాథమిక పాఠశాలలో పూర్వ ప్రాథమిక విద్య 
ఏర్పాటు చేయాలని చెప్పారు. ప్రైవేటు పాఠశాలల్లో  
ప్రీ ప్రైమరీ పేరున చిన్నారి పిల్లలను గ్రామాల నుంచి 
పదుల కిలోమీటర్ల దూరం తరలిస్తున్నారని తెలిపారు. 
ప్రతి గ్రామంలో ప్రభుత్వ ప్రాథమిక పాఠశాలలో ప్రీ 
ప్రైమరీ సెక్షన్ పూర్వ ప్రాథమిక విద్యకు ప్రత్యేకంగా 
నిధులు కేటాయిస్తే తల్లిదండ్రులు పిల్లలను ప్రభుత్వ 
పాఠశాలలో చేర్పిస్తారని చెప్పారు.దీనివల్ల చిన్నారు -
లకు రక్షణ కూడా లభిస్తుందన్నారు. జిల్లా లో ఇటీవల 
కొన్ని ప్రాథమిక పాఠశాలలకు మాత్రమే ప్రీ ప్రైమరీ 
గ్రాంట్ మంజూరు అయిందని, సంఖ్యతో సంబంధం 
లేకుండా ప్రతి ప్రాథమిక పాఠశాలలో ప్రీ ప్రైమరీ సెక్షన్ 

ఉండే విధంగా నిధులు మంజూరు చేయాలని కోరారు.
జిల్లా లోని పాఠశాలలు, ఉపాధ్యాయులకు సంబంధిం -
చిన సమస్యలను వెంటనే పరిష్కరించాలని విజ్ఞప్తి 
చేశారు.పారిశుద్ధ్య కార్మికులకు 2025 ఏప్రిల్ వరకు   
నిధులు కేటాయించి మంజూరు చేయాలని చెప్పారు. 
తెలంగాణ ప్రభుత్వం ప్రతిష్టా త్మకంగా నిర్వహించిన 
సామాజిక ఆర్థిక సమగ్ర సర్వేలో పాల్గొ న్న ఉపాధ్యా-

యులకు సీసీఎల్ మంజూరు చేయాలని కోరారు. గత 
ఏడాది పదవ తరగతి మూల్యాంకన విధులు నిర్వ-
హించిన ఉపాధ్యాయులు, ఇతర సిబ్బందికి వెంటనే 
పారితోషికం జమ అయ్యేట్లు  చూడాలని కోరారు.
అమ్మ ఆదర్శ పాఠశాల కమిటీల ద్వారా పాఠశాలలో 
జరిగిన పనులకు త్వరితగతిన రికార్డు లు పూర్తి చేసి 
నిధులు మంజూరు చేయాలని విజ్ఞప్తి చేశారు.

పూర్వ ప్రాథమిక విద్యకు 

నిధులు కేటాయించాలి

	 నివాళులు అర్పించిన మాజీ ఎమ్మెల్సీ 
ఫారూఖ్ హుస్సేన్

సిద్దిపేట పవర్: మాజీ మార్కెట్ కమిటీ చైర్మన్ 
ఎడ్ల సోమిరెడ్డి తండ్రి ఎడ్ల మల్లా రెడ్డి కొద్ది రోజులుగా 
అనారోగ్యంతో బాధపడుతూ శుక్రవారం రాత్రి 
తుది శ్వాస విడిచారు. ఎడ్ల సోమిరెడ్డి స్వగ్రామమైన 
సిద్దిపేట జిల్లా  నంగునూరు మండలం గట్లమల్యాల 
పరిధిలోని సీతారాంపల్లి గ్రామంలో అంత్యక్రియ -
లు శనివారం జరిగాయి. మాజీ ఎమ్మెల్సీ ఫారుఖ్ 
హుస్సేన్, బీఆర్ఎస్ పార్టీ రాష్ట్ర నాయకులు రాధా-
కృష్ణ శర్మ, సిద్దిపేట మున్సిపల్ మాజీ చైర్మన్ కడవేర్గు  

రాజనర్సు, రైతుబంధు సమితి మాజీ జిల్లా  అధ్యక్షులు 
వంగ నాగిరెడ్డి, మాజీ ఎంపీపీ జాప శ్రీకాంత్ రెడ్డి, 
సిద్ధిపేట మార్కెట్ కమిటీ మాజీ ఛైర్మన్లు  వేముల 
వెంకట రెడ్డి, పాల సాయిరాం, పోచబోయిన శ్రీహరి 
యాదవ్,  రాగుల సారయ్య, దువ్వల మల్లయ్య, పీ 
ఏ సీ ఎస్ చైర్మన్లు  కోల రమేష్ గౌడ్, మహిపాల్ రెడ్డి, 
బీఆర్ఎస్ పార్టీ మండల అధ్యక్షుడు లింగం గౌడ్, 
నాయకులు కూతురు రాజిరెడ్డి, బద్దిపడగ కిష్టా రెడ్డి, 
బీఆర్ఎస్ పార్టీ కార్యకర్తలు ఎడ్ల సోమిరెడ్డిని పరామ-
ర్శించి అతని తండ్రి భౌతిక కాయానికి నివాళులు 
అర్పించారు.

అనారోగ్యంతో బీఆర్ఎస్ సీనియర్ 

నాయకుడి తండ్రి మృతి

రిటైర్‌ అయినా 
 వదిలిపెట్టం..

	  పోలీసు అధికారులకు ఆర్‌ఎస్‌ 
ప్రవీణ్‌కుమార్‌ స్ట్ రాంగ్‌ వార్నింగ్‌

సిద్దిపేట పవర్:సీఎం రేవంత్‌ రెడ్డి ఆదేశాల-
తో చట్టాన్ని  అతిక్రమించి అక్రమ కేసులు పెట్టి 
వేధిస్తున్న పోలీసు అధికారులకు బీఆర్‌ఎస్‌ 
సీనియర్‌ నాయకులు ఆర్‌ఎస్‌ ప్రవీణ్‌కుమా -
ర్‌ స్ట్రాం గ్‌ వార్నింగ్‌ ఇచ్చారు. రాబోయే 
రోజుల్లో  తీవ్రమైన పరిణామాలు ఉంటాయని 
తెలిపారు. రిటైర్డ్‌ అయినా, ట్రాన్స్‌ఫర్‌ 
అయినా వదిలిపెట్టమని హెచ్చరించారు. ఈ 
విషయాన్ని సిద్దిపేట పోలీస్‌ కమిషనర్‌ కూడా 
గుర్తుపెట్టు కోవాలని అన్నారు.సిద్దిపేటలో 
చేయని నేరానికి సోషల్‌మీడియా యాక్టివిస్ట్‌ 
మీద కేసు పెట్టా రని ఆర్‌ఎస్‌ ప్రవీణ్‌కుమార్‌ 
తెలిపారు. కానీ హరీశ్‌రావు, కేటీఆర్‌ను 
పెట్రోలు పోసి చంపుతామన్న మైనంపల్లి 
హనుమంతరావు మీద ఇంతవరకు ఎఫ్‌ఐఆ-
ర్‌ బుక్‌ చేయలేదని చెప్పారు. కేసు నమోదు 
చేయాలని మేం రిక్వెస్ట్‌ చేసినప్పటికీ పబ్లిక్‌ 
ప్రాసిక్యూటర్‌తో లీగల్‌ నోటీసులు పంపించి, 
ఇది సివిల్‌ కేసు అని చెప్పారని గుర్తుచేశారు. 
ఒక మనిషిని మరో మనిషి పెట్రోలు పోసి చం-
పుతామంటే సివిల్‌ కేసు ఎలా అవుతుందని 
ప్రశ్నించారు. గాంధీ భవన్‌లో కేసుల స్క్రిప్ట్‌ 
తయారు చేస్తున్నారని, పోలీసు అధికారులు 
వాటిని యదాతథంగా ఎఫ్‌ఐఆర్‌లు నమోదు 
చేస్తున్నారని విమర్శించారు.

ఆశ ఆసుపత్రిని వైద్యశాఖ 
అధికారులు సీజ్ చేయాలి . 

	 బేషరతుగా జర్నలిస్టు లకు క్షమాపణలు 
చెప్పాలి.

	 ఉత్తర రాష్ట్ర  తెలంగాణ పార్టీ 
అధ్యక్షురాలు అరుణ జ్యోతి.

ఆర్మూర్,మార్చి 29(సిద్దిపేట పవర్:):ప్రాణాలు 
కాపాడాల్సిన వైద్య వృత్తిలో ఉండి,జర్నలిస్టు  పట్ల 
దౌర్జన్యంగా,దుష్ప్రవర్తనగా వ్యవహరించిన ఆశ హా -
స్పిటల్ డాక్టర్ చంద్రశేఖర్ రెడ్డి బేషరతుగా క్షమాపణ 
చెప్పాలని ఉత్తర రాష్ట్ర తెలంగాణ పార్టీ అధ్యక్షురాలు 
అరుణ జ్యోతి డిమాండ్ చేశారు.ఆర్మూర్ పట్టణంలోని 
ప్రెస్ క్లబ్ భవన్ లో మీడియా సమావేశం శనివారం 
నిర్వహించారు.ఇతరులు ఆస్పత్రిలో చేరి వైద్య ఫీజు 
తగ్గింపు విషయం అడిగితే,గతంలో వార్త కథనాలు 
వ్రాసారనే నెపంతో జర్నలిస్టు ను దూషించడం ఎంత 
వరకు సబబు అని ప్రశ్నించారు.వివిధ గ్రామాల 
నుండి హాస్పిటల్ లో చేరిన బాధితులకు అన్యాయం 

చేయడం,దాడులకు పాల్పడటం ఆశా హాస్పిటల్ 
కు పరిపాటిగా మారిందన్నారు.ఎస్సీ, ఎస్టీ, బీసీ, 
మైనారిటీలు పనిచేసే సిబ్బందిని కేసులకు,ఫిర్యా-
దులకు వాడుకోవడం మంచి పద్ధతి కాదన్నారు.
జిల్లా  వైద్యశాఖ అధికారులు తక్షణమే స్పందించి 
ఆశ హాస్పిటల్ ను సీజ్ చేయాలన్నారు.ఆశ హాస్పి-
టల్ డాక్టర్ చంద్రశేఖర్ బేషరతుగా దుర్భాషలాడిన 
మాటలను వెనక్కి తీసుకొని బహిరంగ క్షమాపణ 
చెప్పాలన్నారు.లేనియెడల ఉత్తర రాష్ట్ర తెలంగాణ 
పార్టీ తరఫున హాస్పిటల్ ముందర నిరసన చేసి హాస్పి -
టల్ సీజ్ చేసే వరకు పోరాటం ఉదృతం చేస్తామని 
హెచ్చరించారు.ఈ సమావేశంలో జిల్లా  అధ్యక్షుడు 
ఎర్రం రాకేష్,జిల్లా  ఉపాధ్యక్షుడు వేంపల్లి శ్రీనివాస్ 
గౌడ్,జిల్లా  కార్యదర్శి బాగాయి శ్రీనివాస్,మండల 
అధ్యక్షుడు ప్రవీణ్ గౌడ్,మండల మైనారిటీ అధ్యక్షుడు 
ఎండి మహబూబ్, పార్టీ నాయకురాలు తదితరులు  
పాల్గొన్నా రు.


